
2011 թվականի  -ի   N ------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
            «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան Հայաստանի Հանրապետության կառավարությունը    ո ր ո շ ու մ  է.

1. «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և  Հայաստանի Հանրապետության կառավարության 2010 թվականի  դեկտեմբերի 23-ի  «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշման NN 5, 10 և 11 հավելվածներում կատարել լրացումներ և փոփոխություններ` համաձայն NN 1 -5 հավելվածների: 

2. Հայաստանի Հանրապետության ֆինանսների նախարարին՝ 

Հայաստանի Հանրապետության 2011 թվականի պետական բյուջեի 09 բաժնի  06 խմբի 01 դասի «08. Ավագ դպրոցների հիմնանորոգում» ծրագրով` Հայաստանի Հանրապետության Սյունիքի մարզի Կապանի թիվ 2 ավագ դպրոցի հիմնանորոգման համար ֆինանսավորված 14,891.4 հազ. դրամ գումարը վերաձևակերպել, որպես       09 բաժնի  06 խմբի 01 դասի  «06. Կրթական օբյեկտների շինարարություն» ծրագրով` Հայաստանի Հանրապետության Սյունիքի մարզի Կապանի թիվ 2 ավագ դպրոցի կառուցման համար իրականացված ֆինանսավորում:

3. Հայաստանի Հանրապետության քաղաքաշինության նախարարին՝ 

Սույն որոշմամբ նախատեսված Հայաստանի Հանրապետության Սյունիքի մարզի  Կապանի թիվ 2 ավագ դպրոցի կառուցման և նախագծանախահաշվային փաստաթղթերի մշակման աշխատանքների գնումն իրականացնել Բանակցային ընթացակարգի կիրառմամբ, առանց գնումների հայտարարությունը նախապես հրապարակելու` <Գնումների մասին> ՀՀ օրենքի 20-րդ հոդվածի 5-րդ կետի  2-րդ ենթակետի համաձայն:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

Վարդան. Վարդանյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
(ՀՀ Սյունիքի մարզի Կապանի թիվ 2 ավագ նոր դպրոցի կառուցման վերաբերյալ)
1. Անհրաժեշտությունը
ՀՀ 2011թ պետական բյուջեով նախատեսված ՀՀ Սյունիքի մարզի Կապանի թիվ 2 ավագ դպրոցի հիմնանորոգման աշխատանքները դադարեցվել են, 1960-ական թվականներին կառուցված դպրոցի շենքի մի մասի փլուզման պատճառով, շինությունը դարձել է ոչ պիտանի  հետագա շահագործման համար, կառույցը գտնվում է վթարավտանգ վիճակում և ենթակա է կազմաքանդման:

Արդյունքում կասեցվել են շինարարական կապալի, տեխնիկական և հեղինակային հսկողությունների ծառայությունների մատուցման պետական պայմանագրերը:

Առաջարկվում է կառուցել մեկ այլ ընտրված տարածքում նոր դպրոց` համանման տվյալներով: 

 2. Ընթացիկ իրավիճակը և խնդիրները

ՀՀ Սյունիքի մարզի  Կապանի թիվ 2 ավագ դպրոցի հիմնանորոգման նախագծանախահաշվային փաստաթղթերի մշակման աշխատանքներն իրականացվել են 2011 թվականին §ՔՎԷ Նախագիծ¦  ՍՊ ընկերության կողմից, համաձայն որի հիմնանորոգման նախահաշվային արժեքը կազմել է 79 641.733 հազ. դրամ:

2011 թվականին իրականացված մրցույթի արդյունքում  հաղթող է ճանաչվել Սիսիանի (նոր բակ) «Նորոգշին»  ԲԲԸ կապալառուն` կնքվել է 13.06.2011թ թիվ ԱՇՁԲ-11/3-3 աշխատանքների կատարման պետական գնման պայմանագիր` 74 457.208 հազ. դրամ  գումարով, որից տրամադրվել է կանխավճար` 14 891.442 հազ.դրամի չափով, որի դիմաց Կապալառուն ձեռք է բերել անհրաժեշտ շինանյութ և ունի դրանք հիմնավորող փաստաթղթեր:

ՀՀ Սյունիքի մարզի  Կապանի թիվ 2 ավագ նոր դպրոցի կառուցման  և նախագծանախահաշվային փաստաթղթերի մշակման արժեքները հաշվարկվել են ըստ նախատեսվող կառույցի հզորության, մասնավորապես`


Որպես հաշվարկային ելակետային տվյալ ընդունվել է ՀՀ քաղաքաշինության նախարարի 2008 թվականի հունվարի 14-ի թիվ 09-Ն հրամանով հաստատված «Հասարակական շենքեր և կառուցվածքներ» բաժնի 46-րդ կետով ամրագրված 1 քմ մակերեսի 204.49 հազ.դրամ կառուցման արժեքը` 2008 թվականի գներով:

Ընդունելով, որպես համանման օբյեկտի մակերեսի մոտավոր չափ` 1350քմ մակերեսը և կիրառելով 2008թ և 2011թ հունիս ամսվա կապիտալ ներդրումների արժեքի փոփոխման ինդեքսի աճի գործակիցը /1241.34/1170.08= 1.061/ կունենանք` 1 քմ մակերեսի կառուցման արժեքը 2011 թվականի գներով` 204.49x1.061= 216.96 ≈ 217.0 հազ.դրամ:

       Արդյունքում` նմանատիպ նոր դպրոցի կառուցման համար կպահանջվի`  1350.0 x217= 292.950 մլն.դրամ  գումար` առանց ԱԱՀ` 20%: ԱԱՀ հաշվառմամբ այն կկազմի` 351.540 մլն.դրամ:

    
Հաշվի առնելով, որ ՀՀ  ՔՆ «Քաղաքաշինական ԾԻԳ» ՊՀ պատվիրատվությամբ իրականացվող նոր օբյեկտների կառուցման  նախագծանախահաշվային փաստաթղթերի մշակման արժեքները ՀՀ 2011 թվականի պետական բյուջեով նախատեսվել են սահմանված նորմատիվներից նվազ` շուրջ 20-30%-ով` ՀՀ քաղաքաշինության նախարարի 2008 թվականի փետրվարի 15-ի թիվ 19-Ն հրամանի 8-րդ աղյուսակի համաձայն, տվյալ օբյեկտի նախագծանախահաշվային փաստաթղթերի մշակման արժեքի որոշման համար կկիրառվի 1.8% նորմատիվը, որպես պայմանագրային գին`  կազմելով 351.540x1.8%=6.3 մլն.դրամ գումար, որից 3.5 մլն.դրամը հատկացվել է նույն դպրոցի հիմնանորոգման շարունակական աշխատանքների նախագծանախահաշվային փաստաթղթերի մշակմանը` ՀՀ կառավարության 2011 թվականի հունիսի 17-ի թիվ 917-Ն որոշման համաձայն:

 Ընտրված տարածքի ինժեներական հետազննության համար` ըստ շուկայում գործող /պայմանագրային/ գների կպահանջվի ևս շուրջ 1.0 մլն.դրամ գումար:

     Արդյունքում`  նոր դպրոցի կառուցման, նախագծանախահաշվային փաստաթղթերի մշակման և ինժեներական հետազննության համար ընդամենը կպահանջվի 351.54+2.8+1.2=355.54 մլն.դրամ գումար` ԱԱՀ` 20% հաշվառմամբ:
Միաժամանակ, առաջարկվում է.

ա) Հաշվի առնելով շինարարական աշխատանքների իրականացման տեխնոլոգիական առանձնահատկությունները, որոնք պահանջում են բնակլիմայական որոշակի պայմաններ, մրցութային գործընթացի կազմակերպումն իրականացնելու բանակցային ընթացակարգի /առանց գնման հայտարարությունը նախապես հրապարակելու/ միջոցով` որպես առաջնահերթ խնդիր:
բ) Կապանի թիվ 2 ավագ նոր դպրոցի կառուցման նոր պայմանագիրը կրկին կնքել Սիսիանի (նոր բակ) «Նորոգշին»  ԲԲԸ-ի հետ` «Ավագ դպրոցների հիմնանորոգում» ծրագրի շրջանակներում վերը նշված նախկին պայմանագրով վճարված 14,891.442 հազ.դրամ կանխավճարը համարելով «Կրթական օբյեկտների շինարարություն» ծրագրի շրջանակներում` Սիսիանի (նոր բակ) «Նորոգշին»  ԲԲԸ-ի հետ կնքվելիք պայմանագրից վճարված կանխավճար և թույլատրել նախկինում ձեռք բերված շինանյութերը օգտագործելու նոր շինարարության օբյեկտում:
3. Նախագծի մշակման գործընթացում ներգրավված ինստիտուտները և անձիք 

Նախագծի մշակումը իրականացրել է ՀՀ քաղաքաշինության նախարարությունը:
4. Ակնկալվող արդյունքը
       Արդյունքում` ակնկալվում է ՀՀ Սյունիքի մարզի  Կապանի թիվ 2 ավագ նոր դպրոցի կառուցման նախագծանախահաշվային փաստաթղթերի ձեռքբերում և մոտավորապես  1350քմ մակերեսով նմանատիպ նոր դպրոցի կառուցում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N1748-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
 
«Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի 
N 1748-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ












